
DECLARACIÓN INSTITUCIONAL DO CONCELLO DE VIGO SOBRE PROTECCIÓN DOS BOSQUES PRIMARIOS E PROMOCIÓN DO USO DE MADEIRA CON CERTIFICADO AMBIENTAL CON MOTIVO DA CELEBRACIÓN DO DÍA MUNDIAL DO MEDIO AMBIENTE

2006

Unha das estratexias urbanas para contribuir ó desenvolvemento sostible é a reducción do impacto ambiental da cidade sobre o planeta, diminuindo a súa pegada ecolóxica. Neste senso, un dos obxectivos por cumprir é o de contribuir á protección dos bosques do planeta e promover o uso da madeira certificada ambientalmente; obxectivo que debe enmarcarse dentro das accións previstas no actual proceso de implantación dunha Axenda 21na nosa cidade.

As autoridades locais temos unha responsabilidade evidente na introducción de sistemas e productos máis respectuosos co medio ambiente e, en concreto, cos derivados da madeira, que se utilizan para obras, mobiliario urbano, xardíns, oficinas, etc.

Con este motivo, o Concello de Vigo, a proposta do seu Departamento de Medio Ambiente, quere poñer en práctica unha política de compra de madeira que contribúa á utilización racional dos recursos forestais, na procura dunha xestión sostible desde o punto de vista social, económico e ambiental.

Os compromisos que o Concello asume con esta Declaración son os seguintes:

1) CONTRIBUIR á protección dos bosques primarios e bosques de alto valor para a conservación, así como de especies forestais ameazadas, evitando a compra de madeira procedente destes bosques, a no ser que estea certificada con certificacións independentes e comprometidas en termos ecolóxicos e sociais.

2) PROMOVER o uso de madeira que non proceda da explotación ilegal de bosques ou de talas clandestinas, a través da compra de productos de madeira cunha clara certificación de procedencia e que ofrezan as debidas garantías de protección do medio e de cumprimento das normas internacionais de traballo e dereitos humáns.

3) PROMOVER a adquisición de madeira certificada con certificacións que cumpran os requisitos máis esixentes, que poden ser, segundo os casos: protección da biodiversidade, incluída a conservación dos bosques primarios ou de interese para a conservación; a xestión forestal a longo plazo, a cadena de custodia que garanta que os productos finais se teñan elaborado con madeira certificada; o recoñecemento dos dereitos dos pobos indíxenas e o seu modo de vida; a mellora das condicións laborais e sociais dos traballadores e das comunidades locais ou a participación e o consenso coas organizacións non gubernamentais.

4) DESENVOLVER os criterios técnicos nunhas instrucción de servizo e incorporalos ós pregos de condicións técnicas dos contratos municipais, especialmente os de obras e subministros.

5) REALIZAR accións informativas para o persoal municipal e as empresas proveedoras orientadas á promoción do comercio e o consumo responsable da madeira, difundindo os seus obxectivos, beneficios e resultados.

6) CONSTITUIR unha comisión técnica de traballo, a fin de impulsar as accións oportunas para executar esta decisión e elaborar os informes necesarios referentes á mesma, así como informes de xestión cos resultados acadados.

7) INVITAR a todos os axentes sociais e económicos a incorporar igualmente criterios de sostenibilidade ambiental na compra e uso de madeira e productos derivados.

